
Ikastetxeko berdintasunerako politika

Easo Politeknikoan berdintasuna, aniztasuna eta justizia soziala gure
hezkuntza-proiektuaren funtsezko balioak dira. Hezkuntza-komunitateko pertsona
guztiek aitortuak, errespetatuak eta baloratuak izateko eskubidea dutela ulertzen dugu,
eta horregatik, aukera-berdintasuna bermatuko duen eta diskriminazio mota oro
prebenituko duen ikastetxea eraikitzeko konpromisoa hartzen dugu.

Konpromiso  hori  Emakumeen eta Gizonen Easo  Politeknikoko
Berdintasunerako Il. Planaren (2025-2029)** bidez garatzen dugu. Berdintasuna ez
dugu ekintza puntual edo isolatu gisa ulertzen, baizik eta ikastetxearen kudeaketan,
hezkuntza-jardunean, orientazio akademiko eta profesionalean, komunikazioan,
espazioen eta baliabideen erabileran eta lan-munduarekiko harremanetan
zeharka txertatu beharreko printzipio gisa.

Horretarako, genero-estereotipoak eta aurreiritzi sexistak gainditzeko
hezkuntza sustatzen dugu; hizkuntza eta irudi inklusiboak erabiltzeko konpromisoa
hartzen dugu; emakumeen jakintza eta ekarpenak ikusarazten ditugu; orientazio
akademiko-profesionala genero-baldintzapenik gabe garatzea bultzatzen dugu; eta
ikastetxeko espazio eta baliabideen erabilera bidezkoa sustatzen dugu.

Era berean, sexismoaren, LGTBIQ+fobiaren, arrazakeriaren, lodifobiaren
eta bestelako diskriminazioen aurrean prebentzioan eta esku-hartzean
oinarritutako politika aktiboa garatzen dugu, indarkeria matxistarik eta jazarpenik
gabeko espazio segurua bermatzeko eta tratu onaren kultura sustatzeko.

Berdintasuna hezkuntza-komunitate osoaren erantzukizuna dela ulertzen dugu.
Horregatik, ikasleen, irakasleen, langileen, familien eta gurekin lankidetzan diharduten
enpresa eta erakundeen parte-hartzea sustatzen dugu, Lanbide Heziketatik gizarte
bidezkoago, berdinzaleago eta inklusiboago baten eraikuntzan eragile aktibo
izateko.

Easo Politeknikoan berdintasuna ez da helburu bat soilik: gure ikastetxea
ulertzeko eta eraikitzeko modua da.

